
     Harpan 

 

Heimir gekk með hörpu sína Hlymsdölum frá, 
full var hún af gullinu og gimsteinum smá. 
Heyrðist eins og harpan væri að gráta. 
 
Áslaug litla í hnipurkorni í hörpunni beið 
en aldrei tók hún enda, þessi ókunna leið. 
Heyrðist eins og harpan væri að gráta. 
 
Áslaug faldi tár sín á gimsteina og gull 
-hún var svo svöng, hún var svo þreytt, hún var 
                                         svo kvíðafull. 
Heyrðist eins og harpan væri að gráta. 
 
Fólkið heyrði ekkann og undraðist þá. 
Og fólkið spurði Heimi konung Hlymsdölum frá. 
Hvers vegna er harpan þín að gráta? 
 
Það er bara vindurinn, kvað Heimir og hló, 
settist síðan hljóður og hörpuna sló: 
Hættu litla harpan mín, að gráta! 
 
Og harpan stóra titraði og tónn hennar smó 
með vindinum inn til Áslaugar og vaggaði í ró. 
Harpan litla hætti þá að gráta. 
 
Jóhannes úr Kötlum 

Hefur þú heyrt talað um fornsögur? 

 

  

 

Fornsögur eru eldgamlar sögur, sumar mörg hundruð 

ára gamlar. Fornsögur eru oft um konunga og 

drottningar, víkinga og bardaga, dreka og ævintýri. 

Þar gerist oft ýmislegt skrítið og það eru ekki allir 

góðir, jafnvel ekki við börn. Mig langar til að segja þér 

mjög gamla sögu um stelpu sem hét Áslaug 

Áslaug var prinsessa sem bjó hjá Heimi frænda sínum 

í Hlymdölum. Hann var gamall konungur, ríkur, vitur og 

góður og þótti afar vænt um Áslaugu. Áslaug þurfti að 

eiga heima hjá Heimi því pabbi hennar og mamma voru 

frægir víkingar sem börðust víða um lönd. Hún undi 

sér vel hjá Heimi.  

Einn daginn fær Heimir þær fréttir að foreldrar 

Áslaugar hafi bæði dáið í bardaga. Hann varð mjög  

                                          sorgmæddur og hræddur um  

                                              Áslaugu. Það var nefnilega  

                                              líklegt að grimmir víkingar 

                                                     vildu ná Áslaugu og 

                                                          öllu því fé sem hún 

                                                            myndi eignast við 

                                                               dauða foreldra  

                                                                              sinna. 

Heimir ákveður að yfirgefa ríki sitt og auð og flýja með 

Áslaugu. Hann lætur smíða hörpu eina sem var svo stór 

að Áslaug gat falið sig inn í henni. Setur þar inn með 

henni gull og gersemar og leggur af stað í langt 

ferðalag. Hann gengur lengi, lengi og fer víða um lönd.  

Heimir reyndi eins og hann gat að leyna Áslaugu og 

forðaðist að hitta fólk. Auðvitað komst hann ekki alveg 

hjá því og þegar hann mætti fólki heyrðist oft sem 

harpan væri að gráta. Fólk varð undrandi á þessu en þá 

spilaði Heimir á hörpuna og hún þagnaði.  

Heimir hleypti Áslaugu út eins oft og hann gat. Í hvert 

sinn sem þau fóru fram hjá lækjum eða vötnum og 

enginn var nálægur  fór Áslaug út úr hörpunni. Hvíldu 

þau sig og lék hún sér um frjáls og áhyggjulaus, baðaði 

sig og sullaði í pollum. 

 

 

 

 

 

 

En hvað skyldi hún hafa borðað?  

Heimir átti töfralauk sem var gæddur þeim eiginleikum 

að sá sem af honum borðað varð hvorki svangur né 

þyrstur. Hann gaf Áslaugu af lauknum svo hún þyrfti 

aldrei að vera svöng. 

Þegar þau hvíldu sig var Heimir vanur að segja Áslaugu 

sögur: 

,,Foreldrar þínir voru frægastir allra,“ sagði hann. ,,Þau 

voru gáfuð, og falleg, hugrökk og hraust. Faðir þinn 

hann Sigurður var kallaður Sigurður fáfnisbani. 

Viðurnefnið fékk hann þegar hann drap stóran og 

vondan dreka sem hét Fáfnir.“   

,,Margir höfðu reynt að að fella drekann en engum 

tekist nema föður þínum. Úr helli drekans fékk hann 

mikinn fjársjóð, gull og gimsteina. Þar fékk hann 

hringinn  

Andvaranaut 

sem hann gaf  

móður þinni  

þegar þau  

lofuðust hvort öðru.“    

,,Viltu líka segja mér söguna um mömmu ?“     

,,Já, já,“ segir Heimir: ,,Hún Brynhildur mamma þín var 

Buðladótir og drottning yfir Íslandi. Margir menn vildu 

eiga hana fyrir konu en hún var stórlát og vildi bara 

einn mann. Og það var hann pabbi þinn hann Sigurður 

fáfnisbani. Þótt þau væru ákaflega ástfangin var þeim 

ekki ætlað að vera saman. Með göldrum var þeim stíað í 

sundur. Við það urðu þau reið og fóru í stríð þar sem þau 

dóu bæði. En áður en það gerðist sáu þau til þess að að 

hringum fagra Andvaranauti væri komið til þín og hann 

vil ég gefa þér nú.“ 

 

Tekur nú Heimir fram hringinn sem var svo gullinn og 

fallegur að hann glitraði allur þegar sólin skein á hann.  

Áslaug var viss um að hann væri það fallegasta sem hún 

hefði augum litið. Hún tók varlega við hringum sem var 

það dýrmætasta sem hún átti. Hún lofaði að gæta hans 

vel. 

 

Nú þurftu þau að halda áfram ferðinni og Áslaug fór inn 

í hörpuna. En í þetta sinn var henni sama því hún hafði 

hringinn fagra hjá sér. 

Þau höfðu gengið langa lengi og komu nú til Noregs. Þar 

leituðu þau skjóls í litlum bæ á Spangarheiði. Þar bjuggu 

ein hjón sem hétu Gríma og Áki. Þau voru ófríð mjög og 

ekki vön að fá marga gesti.  

Þennan dag, þegar þau bar að garði, var Áki úti í skógi að 

vinna en Gríma ein heima. Hún býður Heimi inn og spyr 

hverra manna hann sé. Hann svarar að hann sé einungis 

fátækur flækingur sem þurfi húsaskjól yfir nóttina. 

Heimir hafði farið í tötraleg föt utan yfir sín eigin svo 

ekki sæist að hann væri ríkur kóngur. 

Gríma gefur Heimi að borða og kveikir upp eld. Hún 

talar mikið og er forvitin um hann. Hún gjóir augunum 

sífellt að honum og að hörpunni sem hann lætur aldrei 

frá sér. Hún sér allt í einu að undan einu horni 

hörpunnar lafir dýrindis klæði og það glittir í stóran 

gullhring á hendi Heimis. Hana fer strax að gruna að 

Heimir hafi eitthvað að fela og hafi ekki sagt henni satt 

um hver hann sé. 

Þegar Heimir er búinn að borða biður hann Grímu að vísa 

sér á þann stað sem hann má sofa. Hún vísar honum á 

útihús til gistingar og segir að þar muni fara betur um 

hann því þau Áki tali svo hátt og mikið þegar hann komi 

heim. Nú leggur hún á ráðin. 

 

 

 



 

 

 

19 

 

Kemur nú Áki heim og verður reiður mjög við konu sína 

þegar hann sér að hún hefur ekki gert handtak þann 

daginn. Það sé ekki sanngjarnt að hann vinni hörðum 

höndum en hún geri ekki neitt.  

Gríma glottir og segir honum að óþarfi sé að reiðast, 

hún geti séð til þess að þau verði sæl alla ævi. ,,Hvað 

ert þú að meina kona?“ spyr hann reiðilega.  

Gríma segir honum þá frá manninum með hörpuna sem 

til þeirra sé kominn og að hana gruni að þar sé ríkur 

maður á ferð. ,,Mig grunar að hann sé hinn mesti kappi 

þó hann sé orðinn gamall, ég held ég hafi bara aldrei séð 

slíkan mann,“ segir Gríma.  

,,Þú ætlar þó ekki að gera manninum mein Gríma,“spyr 

Áki hneykslaður. ,,Mér finnst nú ekki ráðlegt að svíkja 

þær fáu manneskjur sem hingað koma.“ 

,,Þú ert nú alltaf sami auminginn Áki,“ hvæsir Gríma á 

hann. ,,Ég hef nú lagt á ráðin, annaðhvort drepur þú 

hann eða ég tek mér hann fyrir mann og rek þig í burtu.“ 

Áki þorði ekki annað en að hlýða þessu þótt hann væri 

logandi hræddur við að drepa Heimi því eins og Gríma 

hafði sagt var Heimir mikill kappi þótt gamall og 

þreyttur væri.  

 

 

 

 

 

 

 

 

 

 

Áki fer nú af stað og sækir öxi eina mikla og brýnir vel.  



 

 

 

Gríma vísar honum á staðinn þar sem Heimir svaf. ,,Ég 

held það sé best að þú höggvir fast og hlaupir svo hratt 

í burtu, því ekki býð ég í það að hann nái þér í 

dauðateygjunum,“ segir Gríma tekur hörpuna og hleypur 

burt. 

Áki læðist nú inn í útihúsið til Heimis, stendur yfir 

honum reisir öxina og reiðir til höggs. Hleypur svo eins 

hratt í burtu og fætur toga.  

Þegar öxin lendir í Heimi heyrist svo mikill gnýr að 

jörðin hristist og húsið hrundi til grunna.  

Svo öflugur var gamli kóngurinn hann Heimir í 

Hlymdölum sem nú var allur. 

Áki drattast lafhræddur til Grímu og segist hafa 

drepið Heimi. Hún gleðst og segir að nú séu þau líklega 

orðin rík. Þau brjóta upp hörpuna og við þeim blasir 

fjársjóðurinn sem hún geymdi. En ekki áttu þau von á að 

sjá andlit lítillar stúlku sem kúrði innst inn í hörpunni. 

Þau horfðu á Áslaugu  

og svo hvort á annað 

 alveg steinshissa.  

Áki tekur fyrstur til máls og segir: ,,Nú höfum við farið 

illa að ráði okkar, hvað eigum við að gera við telpuna?“ 

Gríma svarar,: ,,þetta er nú ekki eins og ég ætlaði en 

ætti þó ekki að koma að sök. Við köllum hana Kráku 

eftir mömmu gömlu og segjum að hún sé dóttir okkar.“ 

,,Hver heldurðu að trúi því, Gríma? Við erum grettin, 

ljót og ófrýnileg en hún svo falleg. Það á ekki nokkur 

maður eftir að trúa því!“  

Gríma svarar hæðnislega: ,,Við mökum tjöru í hárið á 

henni og höfum hana alltaf skítuga og tötrum klædda. 

Ætli hún verði nokkuð falleg þá. Það má vel vera að fólk 

trúi því að ég hafi verið falleg á mínum yngri árum.“  Svo 

snýr hún upp á sig og segir,: ,,Látum hana 

vinna og þræla. Það er gott að  

hafa vinnukonu 

því þá þarf ég ekki  

að gera eins mikið.“ 

Áslaug horfði til skiptis á Áka og Grímu. Hún vissi að nú 

ætti hún ekki von á góðu. Þó hún kæmi ekki upp orði af 

hræðslu var hún snjöll og fljót að hugsa. Hún ákveður að 

láta þau halda að hún kunni ekki að tala og eftir það 

heyrðu þau hana aldrei segja eitt einasta orð. 

Þau Áki og Gríma kenndu Áslaugu að vinna og hún var 

fljót að læra.  

Á hverjum degi, þegar hún hafði lokið störfum sínum, 

fór hún að lítilli tjörn til að leika sér og hugsa. Þá hafði 

hún hundinn Sám með sér. Sámur vissi að Áslaug kunni 

að tala því hún sagði honum leyndarmálin sín. Hún sagði 

honum frá hringnum góða sem hún faldi. Hver pabbi 

hennar og mamma höfðu verið og að hún ætlaði að 

sleppa frá Grímu og Áka um leið og hún gæti. Sámur var 

eini og besti vinur hennar. 

Í ferðum sínum að tjörninni þvoði hún tjöruna úr hárinu 

og skoðaði spegilmynd sína í tjörninni. Gríma setti alltaf 

tjöru í það aftur. Henni leist ekkert á það að Áslaug 

varð fallegri og fallegri með hverjum deginum sem leið. 

Liðu nú árin og einn dag þegar Kráka var 15 ára sá hún 

hvar skip sigldi inn fjörðinn í átt að Spangarheiði.  

Hún flýtti sér að baða sig í tjörninni og fylgdist með 

mannaferðum. Hún sá tvo menn koma frá skipinu og fara 

inn í bæinn. Hún hljóp heim til að athuga hverjir væru 

komnir.  

Þegar þangað kom segir Gríma henni að komnir séu 

þjónustumenn Ragnars loðbrókar sem sé frægur 

víkingur. Þá vanti vistir og hafi beðið leyfis að fá að 

baka hjá þeim brauð og að hún skuli 

hjálpa þeim.  

Þegar víkingarnir sáu þessa fögru 

stúlku ráku þeir upp stór augu.  

Þeir litu á Áslaugu 

og Grímu til skiptis og annar þeirra 

segir: ,,Furðu ólíkar eruð þið. Þú ert 

svo illileg en hún svo fríð. Hún er 

bara ekkert lík þér. Hvernig getur 

ferlíki eins og þú átt svo fallega 

dóttur?“ Gríma svarar: ,,Ekki sést 

það nú á mér en áður fyrr var ég nú ekki svo slæm.“ 

Þjónustumenn Ragnars voru svo dolfallnir yfir fegurð 

Áslaugar þegar hún aðstoðaði þá við baksturinn að þeir 

gleymdu að huga að brauðunum. Brauðin urðu hörð og 

ólystug í ofninum.  

Komu þeir nú aftur í skipið með brenndu 

brauðin. Varð Ragnar þá reiður og spurði 

hvernig stæði á því að þeir hefðu  

brennt brauðin. Sögðu þeir honum  

frá fegurð Áslaugar.  

Ragnar varð strax forvitinn og vildi  

gjarnan sjá hana sjálfur.  

Hann segir mönnum sínum að  

það sé eins gott að hún sé falleg  

því annars muni þeir hafa verra af. 

Ragnari fannst ekki nóg að Áslaug væri falleg heldur 

þurfi hún einnig að vera gáfuð. Hann ákvað því að leggja 

fyrir hana þrjár þrautir.  

Hann sendir einn þjóna sinna með boð eftir Kráku. 

Þjónninn rær að landi og segir henni að Ragnar vilji 

finna hana og leggur fyrir hana þrautirnar.  

Hann biður hana að koma til sín í engum fötum en þó 

ekki nakta. 

Hún má ekki vera svöng en þó ekki búin að borða. 

Það má enginn koma með henni en hún má samt ekki 

koma ein. 

 

Þjónninn segir henni að hann muni koma og sækja hana 

næsta dag.  

Áslaug hugsar sig um í stutta stund. En ekki svo langa 

stund því hún var eins og þú manst kannski, snjöll stelpa.  

 

Hún var með sítt, mjög sítt, gullið hár. Hún klæddi sig 

úr fötunum, vafði um sig fiskineti og huldi líkama sinn 

með síðu hárinu.  

Hún át af lauknum góða en ekki það mikið að hún fyndi 

                           til seddu. Til að vera ekki einsömul tók 

                                    hún gamla Sám með sér. Þannig 

                                                           hafði Áslaug leyst 

                                                            þrautirnar þrjár. 

Þegar Ragnar sá Áslaugu fannst honum hún vera 

fallegasta kona sem hann hafði augum litið. Hann bauð 

henni á skipið og bað hana að giftast sér en Áslaug vildi 

fá að hugsa sig um.  

Hún bað Ragnar um að fara og sinna þeim erindum sem 

hann ætlaði sér og koma svo og sækja hana að þeim 

loknum. 

Það gerði Ragnar og þau Áslaug giftust og eignuðust 

marga syni sem urðu frægir og miklir víkingar.  

                                                   
Frá þeim er kominn mikil og stór ætt sem teygir anga 

sína víða um heim. Ælti þú sért skyld/ur þeim? 

 



 

 

 

33 

Ættartré Áslaugar 

 

 

 


